
REPUBLIKA E SHQIPËRISË 

KOMISIONI I PROKURIMIT PUBLIK   

Nr. 1877/8 prot                   Datë 04.11.2021  

   

V E N D I M 

K.P.P. 849/2021 

Komisioni i Prokurimit Publik, i përbërë nga: 

 

Jonaid Myzyri   Kryetar 

Fiorent Zguro   Nënkryetar 

Kreshnik Ternova  Anëtar 

Anila Malaj  Anëtar 

 

Në mbledhjen e datës 04.11.2021 shqyrtoi ankesën me: 

 

Objekt: Shfuqizim i vendimit të Komisionit të Vlerësimit të Ofertave 

lidhur me skualifikimin e ofertës të paraqitur nga operatori 

ekonomik “Biometric Albania” SHPK për procedurën e prokurimit 

me Nr. REF-97578-06-07-2021, Loti 8, me objekt “Hemofiltrues”  

me fond limit 3,276,000 lekë pa TVSH, zhvilluar në datën 

16.08.2021 nga autoriteti kontraktor, Qendra Spitalore Universitare 

“Nënë Tereza”. 

 

Ankimues:   “Biometric Albania” SHPK 

     Rruga “Vllazën Huta”, Pall.Vila Park 1/6/25, Tiranë 

 

Autoriteti Kontraktor:  Qendra Spitalore Universitare “Nënë Tereza” 

Rruga e Dibrës Nr. 372, Tiranë  

 

Baza Ligjore: Ligji nr. 162/2020 “Për Prokurimin Publik”, Vendimi i Komisionit 

të Prokurimit Publik Nr. 766/2021, datë 13.10.202021 “Për 

miratimin e rregullave “Për Organizimin dhe Funksionimin e 

Komisionit të Prokurimit Publik”, Neni 4 i Vendimit të Komisionit 

të Prokurimit Publik nr. 500/2020 datë 5.11.2020 “Rregullore për 

Marrjen e Masave Organizative për Ushtrimin e Veprimtarisë së 

Institucionit të Komisionit të Prokurimit Publik gjatë gjendjes së 

pandemisë së shkaktuar nga COVID -19” 

 

Komisioni i Prokurimit Publik, pasi dëgjoi relatorin e çështjes, shqyrtoi parashtrimet me shkrim 

të ankimuesit, dokumentacionin e paraqitur nga autoriteti, pretendimet e ankimuesit, dhe pasi 

diskutoi çështjen në tërësi, 

Vëren: 

I 

Vlerësimi paraprak 

 

I.1. Vlera limit e përllogaritur për procedurën e prokurimit objekt-ankimi është mbi kufirin e ulët 

monetar, ndaj shqyrtimi dhe vendimmarrja do të bëhet nga të gjithë anëtarët, në përputhje me 

pikën 1, të nenit 30 të ligjit nr. 162/2020 “Për Prokurimin Publik” dhe Rregullat e Prokurimit 

Publik. 

 

I.2. Operatorët ekonomik kanë prima facie interes në këtë procedurë prokurimi dhe për këtë 

arsye legjitimohet për të paraqitur ankesë në lidhje me të. 

 

I.3. Operatori ekonomik ankimues ka paraqitur ankesë pranë autoritetit kontraktor dhe  njëherazi 

pranë Komisionit të Prokurimit Publik, në përputhje me kërkesat e përcaktuara në ligjin nr. 

162/2020 “Për prokurimin publik”. 

 I.4. Ankimuesi ka respektuar afatet ligjore të paraqitjes së ankesës pranë autoritetit kontraktor 

dhe Komisionit të Prokurimit Publik. 

 

II 

Rrethanat e çështjes 

 

II.1. Në datën 08.06.2021, është publikuar në Sistemin e Prokurimeve Elektronike procedura e 

prokurimit me Nr. REF-97578-06-07-2021, Loti 8, me objekt “Hemofiltrues” me fond limit 

3,276,000.00 lekë pa TVSH, zhvilluar në datën 16.08.2021 nga autoriteti kontraktor, Qendra 

Spitalore Universitare “Nënë Tereza”. 

II.2. Në datën 30.08.2021, autoriteti kontraktor ka njoftuar operatorët ekonomikë pjesëmarrës me 

anë të sistemit të prokurimeve elektronike (S.P.E.), mbi rezultatet e vlerësimit të Komisionit të 

Vlerësimit të Ofertave  për ofertat me vlerat (pa TVSH)si më poshtë vijon: 

- “Biometric Albania” SHPK      2 880 000 lekë   I skualifikuar 

II.2.1 Operatori ekonomik ankimues është njoftuar për arsyet e skualifikimit të tij si më poshtë 

vijon: 

- OE “Biometric Albania” Shpk referuar katalogut te paraqitur me prodhues subjektin 

“Baxter(Gambro)” nuk ploteson kerkesat teknike si vijon, ne shtojcen 10 te DST, per lotin 8, 

eshte kerkuar: 1. 4 pompa peristaltike per menaxhimin e likuideve 2. Min. 3 sensore presioni per 

presionin arterial, venoz, prefiltrit. Referuar katalogut te paraqitur nga OE ne permbushje te 

pikes d) tek 2.3 Kapaciteti Teknik, konstatohet se specifikimet teknike të mesiperme nuk jane te 

markuara dhe nuk percaktohen ne katalog. 

 3. Seti i trajtimit te perbehet nga filtri dhe linjat, te integruara plotesisht në një kartrixh të vetëm 

për ngarkim automatik në pajisje, si dhe per mbushje dhe testim automatik. (trajtimet scuf, cvvh, 

cvvhd, cvvhdf te realizohen nepermjet nje seti te vetem). Referuar katalogut te paraqitur nga OE 

në permbushje te pikes d) tek 2.3 Kapaciteti Teknik, konstatohet se lidhur me specifikimin teknik 

të mesiperm nuk percaktohet nese seti i trajtimit i perbere nga filtri dhe linjat, jane te integruara 

plotesisht në një kartrixh të vetëm. OE “Biometric Albania” shpk në përmbushje te pikes e) tek 

2.3 Kapaciteti Teknik ka paraqitur oferten teknike tek e cila ka deklaruar se per pajisjen 

Hemofiltrues, ka ofertuar modelin Prixmaflex + Blood Warmer 3XPT (Prismacomfort) me 

prodhuesit respektive Baxter (Gambro) + Barkey Gmbh & Co.KG. Gjithashtu ne permbushje të 

pike f) tek 2.3 Kapaciteti Teknik OE “Biometric Albana” shpk ka paraqitur autorizimin e 

prodhuesit Baxter (Gambro) per modelin Prizmaflex dhe autorizimin e prodhuesit Barkey Gmbh 

& Co.KG per modelin 3XPT(Prismacomfort). Referuar katalogjeve të dorezuar nga OE ne 

permbushje te pikes e) tek 2.3 Kapaciteti Teknik ku përfshihen specifikimet teknike te hollësishme 

për secilin artikull (pjeset e katalogut qe permbajne emertimin dhe specifikimet e detajuara 

teknike te artikullit qe ofertohet,...) për aksesorin ngrohës gjaku (Blood Warmer) OE ka 

paraqitur per produktin Prismacomfort, katalog te prodhuesit Gambro dhe jo katalogun e 

prodhuesit Barkey. Pra, operatori nuk ka dorezuar dokumentacion provues ku të tregohet qarte 

lidhja e artikullit Blood Warmer 3XPT (Prismacomfort)) e prodhuesit Barkey me prodhuesin 

Gambro. 

II.3. Në datë 04.10.2021 autoriteti kontraktor ka anuluar në sistemin e prokurimit elektronik 

(SPE) procedurën e prokurimit objekt ankimi. 

 

II.4. Në datë 05.10.2021 operatori ekonomik “Biometric Albania” SHPK ka paraqitur ankesë në 

KPP për procedurën e mësipërme të prokurimit. Nga shqyrtimi paraprak i ankesës, u konstatua se 

objekti i saj lidhet me kundërshtimin e vendimit të Komisionit të Vlerësimit të Ofertave, mbi 

skualifikimin e ofertës së operatorit ekonomik ankimues “Biometric Albania” SHPK. 

 

II.5. Bazuar në nenin 112 pika 3 të ligjit 162/2020 “Për Prokurimin Publik”, Komisioni i 

Prokurimit Publik ka publikuar në bazën e të dhënave të tij, të dhëna për: a) ankimuesin, adresën 

dhe NUIS-in; b) të dhëna të plota për procedurën e prokurimit (objekt, numër reference, fond 

limit, datën e zhvillimit të procedurës) si dhe formularin e publikimit me nr.1877/2 prot., datë 

06.10.2021.  

 

II.6. Nëpërmjet shkresës nr.2545/3 prot., datë 12.10.2021 protokolluar me tonën me nr.1877/3 

prot., datë 14.10.2021 është depozituar në Komisionin e Prokurimit Publik vendimi i autoritetit 

kontraktor mbi trajtimin e ankesës së operatorit ekonomik ankimues lidhur me procedurën e 

mësipërme të prokurimit. Nga informacioni i autoriteti kontraktor rezulton se operatori ekonomik 

ankimues ka paraqitur ankesë në autoritet kontraktor me datë 05.10.2021. 

II.7. Nëpërmjet shkresës me nr.1245/3 prot., datë 14.10.2021  protokolluar me tonën nr. 1877/5 

prot., datë 15.10.2021 është paraqitur nga autoriteti kontraktor një informacion më i hollësishëm 

për procedurën e prokurimit dhe trajtimin e ankesës së operatorit ekonomik ankimues. 

 

II.8. Referuar shkresës së autoritetit kontraktor rezulton se ky i fundit ka trajtuar ankesën e 

operatorit ekonomik ankimues dhe me shkresën nr.2545/3 prot., datë 12.10.2021 ka njoftuar 

opertorin ekonomik ankimues si dhe Komisionin e Prokurimit Publik se ka vendosur pranimin 

pjesërisht të ankesës, konkretisht citoj:“  

[.....]VLERËSIMI I KSHA: 



4 

Për sa më sipër, KSHA mori në shqyrtim pretendimet e OE ankues, ku në vijim konstatoi se: Me 

datë 07.06.2021 eshte publikuar ne sistemin e prokurimeve elektronike procedura e hapur: “F.V 

Aparatura Mjekësore,Mobilimi dhe Hotelerie për Godinën e Re të Pediatrisë, Ndërtuar me Kredi 

të Bankës Botërore”: i ndare ne lote (22 lote gjithsej), konkretisht Loti 8 — Hemofiltrues.  

Me date 30.08.2021 eshte bere Vleresimi ne SPE, ku KVO vlerëson si me poshtë:  

Konkretisht OE “Biometric Albania” Shpk referuar katalogut te paraqitur me prodhues 

subjektin “Baxter (Gambro)” nuk ploteson kerkesat teknike si vijon, ne shtojcen 10 te DST, per 

lotin 8, eshte kerkuar:  

1. 4 pompa peristaltike per menaxhimin e likuideve  

2. Min. 3 sensore presioni per presionin arterial, venoz, prefiltrit  

 

Referuar katalogut te paraqitur nga OE ne permbushje te pikes d) tek 2.3 Kapaciteti Teknik, 

konstatohet se specifikimet teknike te mesiperme nuk jane te markuara dhe nuk percaktohen ne  

katalog.  

 

3. Seti i trajtimit te perbehet nga filtri dhe linjat, te integruara plotesisht në një kartrixh të vetëm 

për ngarkim automatik në pajisje, si dhe per mbushje dhe testim automatik. (trajtimet scuf, cvvh, 

cvvhd, cvvhdf te realizohen nepermjet nje seti te vetem).  

 

Referuar katalogut te paraqitur nga OE ne permbushje te pikes d) tek 2.3 Kapaciteti Teknik, 

konstatohet se lidhur me specifikimin teknik te mesiperm nuk percaktohet nese seti i trajtimit i 

perbere nga filtri dhe linjat, jane te integruara plotesisht në një kartrixh të vetëm.  

 

Gjithashtu në DST kërkohet që: 

 

e)Operatori ekonomik duhet te paraqese oferten teknike, per pajisjen objekt prokurimi bashke 

me aksesoret perkates, ne forme tabele, ku te plotesohet: Specifikimet teknike, Emri i kompanise 

prodhuese, Origjina e mallit, Emertimi i katalogut te pajisjes/produktit, Nr. e faqes ku ndodhet 

produkti, Numri i references se artikullit (kodi) nxjerre nga katalogu i prodhuesit, si dhe 

çertifikimet perkatese per produktet.  

 f)Operatori ekonomik ofertues duhet te paraqes autorizim nga prodhuesi/MAH/ ose nga 

distributori zyrtar i autorizuar nga prodhuesi (ku të provohet/dokumentohet lidhja e tyre me 

prodhuesin), nëpërmjet te cilit konfirmohet se ofertuesi autorizohet të tregtoje pajisjet mjekesore 

objekt prokurimi. Autorizimi duhet te jete origjinal ose kopje e perkthyer dhe noterizuar. 

d)Për të gjithë artikujt e ofruar te paraqiten Katalogje, ku te përfshihen edhe specifikimet teknike 

te hollësishme për secilin artikull (pjeset e katalogut qe permbajne emertimin dhe specifikimet e 

detajuara teknike te artikullit qe ofertohet, nese nuk jane ne gjuhen shqipe, te perkthehen ne 

gjuhen shqipe dhe te noterizohen). Operatori ekonomik duhet te markoje ne katalogun perkates 

produktet qe ofron sipas numrit rendor (te markuara sipas artikullit) te percaktuar ne formularin 

e ofertes. Pajisjet duhet te jene te shoqeruara me manualet e perdorimit, manualin e vendosjes 

sipas rekomandimeve të prodhuesit dhe manualet e servisit/sherbimit. Katalogjet do pranohen 

vetem ne forme elektronike nepermjet sistemit elektronik te prokurimit. 

OE “Biometric Albania” shpk ne permbushje te pikes e) tek 2.3 Kapaciteti Teknik ka paraqitur 

oferten teknike tek e cila ka deklaruar se per pajisjen Hemofiltrues, ka ofertuar modelin 

Prixmaflex+ Blood Warmer 3XPT (Prismacomfort) me prodhuesit respektive Baxter(Gambro)& 

Barkey Gmbbh &Co.KG.  

Gjithashtu ne permbushje te pike f) tek 2.3 Kapaciteti Teknik OE “Biometric Albania” shpk ka 

paraqitur autorizimin e prodhuesit Baxter(Gambro) per modelin Prizmaflex dhe autorizimin e 

prodhuesit Barkey Gmbh &Co.KG per modelin 3XPT(Prismacomfort). 

Referuar katalogjeve te dorezuar nga OE ne permbushje te pikes e) tek 2.3 Kapaciteti Teknik ku 

përfshihen specifikimet teknike te hollësishme për secilin artikull (pjeset e katalogut qe 

permbajne emertimin dhe specifikimet e detajuara teknike te artikullit qe ofertohet,...) për 

aksesorin ngrohës gjaku (Blood Varmer) OE ka paraqitur per produktin Prismacomfort, katalog 

te prodhuesit Gambro dhe jo katalogun e prodhuesit Barkey.  

Ne lidhje me sa me sipercituar operatori nuk ka dorezuar dokumentacion provues ku te tregohet 

qarte lidhja e artikullit Blood VVarmer 3XPT Prismacomfort e prodhuesit Barkey me prodhuesin 

Gambro. 

Mbeshtetur ne nenin 92/3 te ligjit 162/2020 “Per Prokurimin Publik”, ku percaktohet se:  

3. Autoriteti ose enti kontraktor, në zbatim të pikës 4 të këtij neni, vlerëson një ofertë të vlefshme 

vetëm nëse ajo është në përputhje me të gjtiha kërkesat dhe specifikimet e përcaktuara në 

njoftimin e kontratës dhe në dokumentet e tenderit, pa rënë ndesh me përcaktimet e nenit 38 të 

këtij ligji.  

Komisioni i Vleresimit te Ofertave vendos te refuzoje oferten e Oeratorit Ekonomik “Biometric 

Albania” shpk për arsye se ajo nuk permbush të gjitha kërkesat dhe specifikimet e përcaktuara 

në dokumentet e tenderit.  

Pas shqyrtimit të pretendimeve të Operatorit Ekonomik te paraqitura ne ankesen e administruar 

ne AK QSUNT me nr. 2545 prot., datë 05.10.2021,.për kete arsye KSHA pasi mori ne shqyrtim 

dhe verifikoi dhe dokumentat e OE te ngarkuara ne SPE, arriti ne konluzionin: 

Përsa i përket: 

1. 4 pompa peristaltike per menaxhimin e likuideve  

Referuar katalogut te prodhuesit BAXTER lidhur me specifkimet e mesiperme per : 4 pompa 

peristaltike per menaxhimin e likuideve KSHA konstatoi qe ne katalog jane paraqitur 

specifikimet teknike per secilen pompe por pa dhene emertimin pompe. Ne faqen nr.5 te 

Katalogut jane markuar me te verdhe specifikimet teknike per secilen nga pompat.  

Ne faqet e tjera ku gjenden imazhet e pajisjes hemofiltures prismaflex nuk jane te markuara me 

ngjyre te verdhe pompat e instaluara.  

2. Min. 3 sensore presioni per presionin arterial venoz, prefiltrit  

Referuar katalogut te prodhuesit BAXTER lidhur me specifkimet e mesiperme per : Min. 3 

sensore presioni per presionin arterial venoz prefiltrit KSHA konstatoi qe ne katalog jane 

paraqitur specifikimet teknike per secilen nga sensoret e presionit por pa dhene emertimin 

sensore. Ne faqen nr.5 te Katalogut jane markuar me te verdhe specifikimet teknike per secilen 

nga sensoret.  

3. Seti i trajtimit te perbehet nga filtri dhe linjat te inte:gruara plotesisht në një kartrixh të vetëm 

për ngarkim automatik në pajisje si dhe per mbushje dhe testim automatik. (trajtimet scuf cvvh 

cvvhd cvvhdf te realizohen nepermjet nje seti te vetem .  

Referuar katalogut te prodhuesit BAXTER lidhur me specifkimet e mesiperme ne faqen 10 dhe 

12, nga imazhet e paraqitura dhe te markuara ne katalog lidhur me setin e hemofiltrit shihet 

qarte qe jane plotesisht te integruara ne nje kartrixh te vetem.  

4. Për aksesorin ngrohës gjaku (Blood Warmer) OE ka paraqitur per produktin Prismacomfort 

katalog te prodhuesit Gambro dhe jo katalogun  e prodhuesit Barkey .  

Persa i perket aksesorit ngrohës gjaku (Blood Harmer), OE ofertues duhet te paraqise nje 

dokument ose deklarate ku te shprehet qarte dhe te vertetohet lidhja qe ekziston ndermjet ketyre 

dy prodhuesve. Pra duhet te faktohet qe “blood warmer” 3XPT, version Presmacomfort eshte e 

prodhuar posacerisht per pajisjet hemofiltruese PRISMAFLEX te prodhuesit Gambro (Baxter).  

Me ankesën e paraqitur nga OE “Biometric Albania” shpk te administruar ne AK QSUNT me 

nr. 2545 prot. datë 05.10.2021, për proçedurën e prokurimit: “Procedurë e Hapur”-

Marrëveshje Kuadër me disa operatorë ekonomikë (me një OE fitues për secilin lot) ku të gjitha 

kushtet janë të përcaktuara, me objekt: “F.V Aparatura Mjekësore, Mobilimi dhe Hotelerie për 

Godinën e Re të Pediatrisë, Ndërtuar me Kredi të Bankës Botërore”: i ndare ne lote (22 lote 

gjithsej), konkretisht per lotin Lotin 8 Hemofiltrues, me nr. REF-97578-06-07-2021, me vlerë të 

pritshme të kontratave: 3,276,000 (tre miljon e dyqind e shtatedhjete e gjashte mije) lekë pa 

TVSH, i zhvilluar me date 16.08.2021 Ora10:00, kjo procedure prokurimi eshte pezulluar dhe 

eshte shqyrtuar ankesa e Operatorit nga Komisioni i Shqyrtimit te Ankeses e ngritur me Urdher 

te Titullarit te AK. Gjithashtu ankesa e paraqitur nga OE Biometric Albania Shpk eshte 

paraqitur dhe prane KPP-se.  

Per sa me siper, Komisioni i Shqyrtimit të Ankesave (KSHA) te ngritut me urdherin e titullarit te 

AK QSUNT (Nr. 469) me nr. 2545/1 datë 06.10.2021, per shqyrtimin dhe trajtimin e e ankeses se 

OE “Biometric Albania” shpk te administruar ne AK QSUNT me nr. 2545 prot. datë 05.10.2021 

per procedure me objektin e sipercituar, referuar ne argumentet e lartpermendura si dhe bazuar 

ne Ligjin nr. 162 date 23.12.2020, ”Për Prokurimin Publik” dhe VKM Nr. 285, datë 19.05.2021 

“Për Miratimin e Rregullave të Prokurimit Publik”, vendosi si me poshte:  

KONKLUZIONI: 

Të pranojë pjeserisht pretendimet e ngritura në Formularin e Ankesës administruar pranë AK 

QSUNT me nr. 2545 prot., datë 05.10.2021 nga OE “Biometric Albania” Shpk, për sa i përket 

Vleresimit per objektin “Loti 8 Hemofiltrues”:  

1. Të pranojë pretendimet e ngritura në Formularin e Ankesës administruar pranë AK QSUNT 

me nr. 2545 prot., datë 05.10.2021 nga OE “Biometric Albania” Shpk, për sa i përket:  

- 1. 4 pompa peristaltike per menaxhimin e likuideve,  

- 2. Min. 3 sensore presioni per presionin arterial, venoz, prefiltrit,  

- 3. Seti i trajtimit te perbehet nga filtri dhe linjat, te integruara plotesisht në një kartrixh të 

vetëm për ngarkim automatik në pajisje, si dhe per mbushje dhe testim automatik. (trajtimet scuf, 

cvvh, cvvhd, cvvhdf te realizohen nepermjet nje seti te vetem).  

 

2. Të mos pranojë pretendimet e ngritura në Formularin e Ankesës administruar pranë AK 

QSUNT me nr. 2545 prot., datë 05.10.2021 nga OE “Biometric Albania” Shpk, për sa i përket 

pikës nr. 4. Për aksesorin ngrohës gjaku (Blood Warmer) OE ka paraqitur per produktin 

Prismacomfort katalog te prodhuesit Gambro dhe jo katalogun e prodhuesit Barkey.” 

 

II.8. Sa më sipër Komisioni i Prokurimit Publik me vendimin K.P.P 772/2021, datë 15.10.2021 

ka vendosur: 

 

1. Të mbyllë çështjen për pjesën e pranuar të ankesës për procedurën e prokurimit me Nr. 

REF-97578-06-07-2021, Loti 8, me objekt “Hemofiltrues” me fond limit 3,276,000 lekë 

pa TVSH, zhvilluar në datën 16.08.2021 nga autoriteti kontraktor, Qendra Spitalore 

Universitare “Nënë Tereza” 

2. Të vazhdojë procedurën e shqyrtimit në themel për pjesën tjetër të ankesës. 

3. Kopje e këtij vendimi ti dërgohet Agjencisë së Prokurimit Publik. 

 

Ky vendim hyn në fuqi menjëherë. 

II.9. Me shkresën nr.1877/6 prot., datë 01.11.2021 me objekt “ Kërkesë për sqarim” Komisioni i 

Prokurimit Publik ju drejtua operatorit ekonomik ankimues “Biometric Albania” SHPK për 

sqarimin si më poshtë: “Për aksesorin ngrohës gjaku (Blood Warmer) versioni Prismacomfort 

duhet të na sqaroni qartë lidhjen që ekziston midis prodhuesit Barkey dhe prodhuesit Gambro 

(Baxter) duke e shoqëruar me dokumentacion provues.” 

II.10. Me shkresën e datës 03.11.2021 opertori ekonomik “Biometric Albania” SHPK i ka kthyer 

përgjigje kërkesës së Komisionit të Prokruimit Publik duke sqaruar edhe me dokumentacion 

provues  për sa më poshtë:  

“[..] Ju vemë në dukje se pajisja “ngrohës gjaku” Prismacomfort është një aksesor përbërës i 

pajisjes kryesore objekt i kësaj procedure prokurimi që është hemofiltruesi Prsmaflex i cili bën të 

mundur që të stabilizojë temperaturat e gjakut afër 37 gradë celsius kur rikthehet në organizëm 

pas trajtimit temperaturë që ulet në atë të ambjentit ku gjaku qarkullonnë sistemin e PrismaFlex 

(filter dhe linja). 

Të dyja këto pajisje si PrismaFlex  ashtu edhe prismacomfort janë Trademark (marke Tregtare) 

të kompanisë Gambro Lundia AB (Baxter).  

Bashkëlidhur kësaj shkrese mund të gjeni dokumente provuese të cilat faktojnë ktë gjë (si më 

poshtë) 

Informacion Trademark i Bashkimit Europian mbi pajisjen PRISMACOMFORT Linku: 

https://www.trademarkelite.com/europe/trademark/trademark-

detail/005180385/PRISMACOMFORT ku citohet se zoteruesi i Trademark te Prismacomfort 

eshte kompania Gambro Lundia AB dhe perdoret si: ngrohesit e linjes se gjakut, ngrohesit e 

linjes se dializantit, ngrohesit e linjes se infuzionit qe jane produkte te cilat perdoren gjate 

trajtimeve ekstrakorporale.  

- Katalog i ngrohesit te gjakut PrismacomfortiM ku citohet se Prismacomfort eshte nje 

trademark i Gambro Lundia AB dhe Prismaflex eshte nje trademark i Gambro Lundia AB.  

- Pjese nga manuali i perdorimit te Prismacomfort (Instructions for Use) , ku citohet: Shitet nga 

Gambro Lundia AB, prodhohet nga Barkey GmbH & Co.KG  

Pra, aksesori ngrohes gjaku Prismacomfort eshte nje pajisje e cila mund te shitet/distribuohet 

vetem nga kompania Gambro Lundia AB (BAXTER), dhe si e tille ajo prezantohet nepermjet 

katalogut te kompanisë Gambro me logon me logon PRIIMACOMFORTTM, qe eshte edhe 

dokumenti zyrtar i marketingut. Ky sistem eshte dizenjuar dhe përshtatur si pjesë integrale për tu 

instaluar direct vetëm në pajisjen Prismaflex dhe levrohet bashke me njesine. Ju bejme me dije 

se nuk ekziston ndonjë katalog i prodhuesit Barkey ne te cilin produkti ngrohës gjaku te kete 

emertimin PRISMACOMFORT. Ky emertim e ka prejardhejn nga pajisja hemofiltruese 

PRISMAFLEX dhe eshte unik për kompaninë Gambro Baxter duke u prodhuar ne menyre te 

dedikuar per kete te fundit nga BARKEY.  

Rrjedhimisht, ne dokumentacionin e kerkuar ne tender, ne kemi paraqitur kete katalog, i cili 

eshte i vetem persa i perket kesaj pajisje, dhe i perket vetem shitesit (zoteruesit te vetem 

Trademark), qe eshte kompania GAMBRO. 

Megjithese ky ngrohes gjaku mund te shitet vetem nga kompania Gambro (Baxter), prodhuesi i 

tij ligjor eshte kompania Barkey, e cila e prodhon kete pajisje posacerisht vetem per 

hemofiltruesin Prismaflex si aksesor perberes te tij.  

Per kete arsye, per te qene sa me te plote dhe korrekt ne dokumentacionin e paraqitur ne tender, 

ne kemi prezantuar Autorizimin e drejtperdrejt te kesaj kompanie, si dhe certifikatat perkatese te 

cilesise dhe konformitetit , Certifikaten CE te Prismacomfort si dhe certifikaten ISO te Barkey, 

https://www.trademarkelite.com/europe/trademark/trademark-detail/005180385/PRISMACOMFORT
https://www.trademarkelite.com/europe/trademark/trademark-detail/005180385/PRISMACOMFORT

sikurse eshte kerkuar ne DST. Nese autorizimi prodhuesit per Prismacomfort do ishte leshuar 

vetem nga Gambro Baxter atehere do te ishte e nevojshme te provohej lidhja ndërmjet Barkey -

Baxter (Prodhues-Distributor i autorizuar sikurse kerkohet edhe ne DST.  

Pra si perfundim theksojme se, si pajisja kryesore objekt prokurimi hemofiltruesi Prismaflex 

(pajisja kryesore qe kryhen trajtimin) ashtu edhe ngrohesi i gjakut Prismacomfort (aksesor i cili 

i sherben pajisjes kryesore) ofrohen vetem nga kompania Gambro (Baxter), e cila ka te drejten e 

shitjes dhe distribuimit te ketyre produkteve, pasi e ka te regjistruar si “Trade Mark”.  

Per te qene korrekt, ne kemi prezantuar edhe dokumentacionin e kompanise BARKEY, per te 

treguar prodhuesin real dhe ligjor te pajisjes aksesor, si dhe per te faktuar nepermjet 

certifikatave perkatese CE dhe ISO, se ky aksesor (ngrohes gjaku) ploteson kushtet teknike te 

percaktuara nga keshilli i Evropes per pajisjet mjekesore si dhe standardet respektive dhe se 

prodhuesi ka nje sistem menaxhimi cilesie konform standardeve per prodhimin e objektit ne fjale.  

Theksojme se katalogu nuk eshte nje dokument ligjor, por nje dokument marketingu . Si i tille ai 

mund te personalizohet nga prodhues te ndryshem , per me teper nga kompania Gambro qe e ka 

regjistruar si marke te veten “Trademark”. I rendesishem mbetet fakti qe modeli i deklaruar ne 

katalog te perputhet me dokumentacionin e prodhuesit, si dhe te pasqyroje specifikimet teknike 

perkatese." 

 

III 

Komisioni i Prokurimit Publik 

 

pas shqyrtimit paraprak të ankesës, dokumentacionit bashkëngjitur, si edhe informacionit të 

autoritetit kontraktor,  

 

Arsyeton 

 

III.1. Lidhur me arsyen e skualifikimit të operatorit ekonomik ankimues “Biometric Albania” 

SHPK se: “Për aksesorin ngrohës gjaku (Blood Warmer) OE ka paraqitur per produktin 

Prismacomfort, katalog te prodhuesit Gambro dhe jo katalogun e prodhuesit Barkey. Pra, 

operatori nuk ka dorezuar dokumentacion provues ku të tregohet qarte lidhja e artikullit Blood 

Warmer 3XPT (Prismacomfort)) e prodhuesit Barkey me prodhuesin Gambro.” Komisioni i 

Prokurimit Publik vëren se: 

III.1.1. Në dokumentat standarte të tenderit (loti 8) kriteret e veçanta të kualifikimit, 2.3 

kapaciteti teknik, pika “e” përcaktohet që: “e) Operatori ekonomik duhet te paraqese oferten 

teknike, per pajisjen objekt prokurimi bashke me aksesoret perkates, ne forme tabele, ku te 

plotesohet: Specifikimet teknike, Emri i kompanise prodhuese, Origjina e mallit, Emertimi i 

katalogut te pajisjes / produktit, Nr. e faqes ku ndodhet produkti, Numri i references se artikullit 

(kodi) nxjerre nga katalogu i prodhuesit, si dhe çertifikimet perkatese per produktet.” 

III.1.2. Referuar sistemit elektronik në përmbushje të këtij kriteri operatori ekonomik ankimues 

ka paraqitur dokumentat si më poshtë: 

- Formularin e ofertës teknike 

- Katalogun Prismaflex  të prodhuesit Baxter 

- Katalogu  Prismacomfort të prodhuesit Gambro 

 

III.1.3 Në ankesën e paraqitur në autoritetin kontraktor dhe në Komisionin e Prokurimit Publik 

operatori ekonomik ankimues “Biometric Albania” SHPK argumenton se:  

“4. Ne lidhje me pretendimin e katert te mosplotesimit te kriterit “Per aksesorin ngrohes gjaku 

(Blood Varmer) OE ka paraqitur për produktin Prismacomfort katalog te prodhuesit Gambro 

dhe jo katalogun e prodhuesit Barkey pra operatori nuk ka dorezuar dokumentacion provues ku 

te tregohet qartë lidhja e artikullit Blood Warmer 3XPT Prismacomfort e prodhuesit Barkey me 

prodhuesin Gambro”, po ju japim sqarimet tona si ne vijim:  

Ne lidhje me ngrohesin e gjakut i cili eshte kerkuar si aksesor shtesë i pajisjes, kompania jonë ka 

ofruar modelin Prismacomfort të prodhuesit Barkey GmbH & Co. KG., pasqyruar ne faqet 16-17 

te katalogut, i cili eshte i vetmi sistem i integruar dhe aprovuar me aparatin PrismaFlex.  

Se pari, ne faqen 17 te ketij katalogu (perkthyer ne faqe 19) eshte nenvijezuar:  

The Prismacomfort is a blood warmer secially designed for the Prismaflex System. 

(Prismacomfort eshte nje ngrohes gjaku i projektuar posacerisht per sistemin Prismaflex).  

The Barke Prismacomfort blood warmer is designed for use with all models of Prismaflex 

sytems. (Nerohesi i gjakut Prismacomfort i Barkey eshte projektuar per tu perdorur me te gjitha 

modelet e sistemeve Prismaflex).  

Pra qartazi deklarohet se prodhuesi i aksesorit te ngrohesit te gjakut eshte kompania Barkey 

GmbH & Co. KG.  

Se dyti, ne autorizimin e prodhuesit Barkey, si dhe ne Deklaraten e Konformitetit te ketij 

prodhuesi (faqe 2 dhe 5 te Barkey Set), tregohet qarte qe modeli i prodhuar i ngrohesit te gjakut 

eshte “blood warmer 3XPT, version “PRISMACOMFORT”, nje version i cili prodhohet 

vecanerisht vetem per pajisjet hemofiltruese PRISMAFLEX te prodhuesit Gambro Baxter .  

Pra kemi te bejme me nje deklarate te leshuar nga vete prodhuesi BARKEY ku citohet versioni 

Prismacomfort i perdorur nga kompania Gambro.  

Sic edhe kerkohet ne DST, dokumentacioni i cili duhet paraqitur nga prodhuesi i pajisjes objekt 

prokurimi eshte si me poshte:  

a) Autorizim nga prodhuesi /MAH/ ose nga distributori zyrtar i autorizuar nga prodhuesi (ku të 

provohet/dokumentohet lidhja e tyre me prodhuesin), nëpërmjet te cilit konfirmohet se ofertuesi 

autorizohet të tregtoje pajisjet mjekesore objekt prokurimi. 

b) Certifikatën ISO 9001:2015 mbi “Sistemet e menaxhimit të cilësisë” ose EN ISO 13485:2016 

mbi “Sistemin e Menaxhimit të Cilësisë për Pajisjet Mjekësore” ose SSH EN ISO 13485:2016 

mbi “Sistemin e Menaxhimit të Cilësisë për Pajisjet Mjekësore”, te prodhuesit/distributorit 

zyrtar te autorizuar nga prodhuesi, në përputhje me objektin e prokurimit, lëshuar nga nje organ 

i vleresimit te konformitetit, i akredituar nga organizmi kombetar i akreditimit ose nga 

organizma nderkombetare akreditues.  

c) Operatori ekonomik duhet të paraqesë Certifikata konformiteti FDA ose CE sipas direktivës 

(MDD ose MDR) 93/42 EEC, të vlefshme, ose ekuivalent, për artikujt e ofruar, sipas 

kategorizimit të tyre dhe standardeve të zbatueshme të IEC/ISO 60601, ose ekuivalente aprovuar 

(e perditesuar),. (Dorëzimi i Çertifikatës së Konformitetit është i Detyrueshëm), origjinale ose 

fotokopje te perkthyera dhe te noterizuara te vlefshme ne momentin e hapjes dhe dorezimit te 

ofertave.  

Prodhuesi i nje pajisje nuk percaktohet nga katalogu, por nga dokumentat ligjore, qe 

konsiderohen pasaporta e pajisjes, te cilat sic edhe kerkohet me lart jane: Autorizim, Certifikate 

ISO, Certifikate konformiteti CE.  

Ne permbushje te ketij kriteri, pervec dokumentacionit te kompanise prodhuese te pajisjes objekt 

prokurimi (hemofiltrues) qe eshte GAMBRO (BAXTER), ne kemi paraqitur edhe 

dokumentacionin ligjor te prodhuesit te aksesorit (ngrohes gjaku) qe eshte BARKEY, si me 

poshte:  

a) Autorizim i Barkey GmbH & Co.KG, i dates 05.08.2021 per kompanine tone, ku percaktohet 

prodhimi i pajisjes ngrohes gjaku 3XPT version PRISMACOMFORT (perkthyer, noterizuar).  

b) Certifikate EN ISO 13485:2016 te prodhuesit Barkey GmbH & Co.KG, Nr. Q5 023355 0022 

Rev.01 objekti i se ciles eshte projektim dhe zhvillim, prodhim, shperndarje dhe servis i pajisjeve 

ngrohese per perdorim ne tekniken mjekesore (perkthyer,noterizuar).  

c) Certifikate CE e sistemit te garantimit te cilesise te prodhuesit Barkey GmbH & Co.KG, 

Nr.G1 18 05 23355 020 ku pasqyrohet qarte si kategori produktesh “ngrohes 

gjaku”(perkthyer,notezuar). 

d) Deklarate konformiteti e prodhuesit Barkey GmbH & Co.KG leshuar ne perputhje me 

Certifikaten CE Nr. G1 18 05 23355 020 , ku shprehet qarte modeli i ofruar PRISMACOMFORT 

(perkthyer, noterizuar).  

Theksojme se katalogu nuk eshte nje dokument zyrtar, por nje dokument marketingu. Si i tille ai 

mund te personalizohet nga prodhues te ndryshem me emertime dhe modele “trademark”, ne 

baze te nje marreveshje ndermjet kompanive bashkepunuese.  

Ajo cka percakton dhe konfirmon prodhuesin e nje pajisje eshte certifikata CE/deklarata e 

konformitetit, ku specifikohet ne menyre te qarte modeli i pajisjes. Certifikata CE eshte 

certifikate individuale per nje pajisje , pasaporta e saj, e cila leshohet pasi pajisja kalon/ploteson 

kushtet teknike te percaktuara nga Keshilli i Evropes per pajisjet mjekesore si dhe standardet 

respektive: Certifikata ISO e cila provon qe prodhuesi ka nje sistem menaxhimi cilesie konform 

standardeve per prodhimin e ketyre pajisjeve, pra per objektin ne fjale.  

Ne rastin konkret, ne katalogun e paraqitur nga ana jone, vete kompania GAMBRO ka cituar qe 

prodhuesi i ngrohesit te gjakut PRISMACOMFORT eshte BARKEY.  

Duke qene se emertimi i ketij versioni eshte TradeMark i kompanise Gambro (Baxter), kemi 

paraqitur katalogun perkates te Gambro, ne te cilin dallohet qarte emertimi PRISMACOMFORT 
TM. Me ane te ketij katalogu ne kemi prezantuar te gjitha specifikimet teknike, sipas kerkesave ne 

DST, te cilat i perkasin aksesorit ngrohes gjaku, por sipas kritereve te percaktuara ne DST, kemi 

paraqitur dokumentat ligjore te kompanise Barkey GmbH &Co.KG, te listuara me lart: 

Autorizim prodhuesi, Certifikate ISO, Certifikate konformiteti CE , si prodhues i ketij sistemi.  

Nese do te kishim paraqitur vetem dokumentacionin e kompanise Gambro (Baxter), atehere do te 

ishte e nevojshme te provonim lidhjen ndermjet dy kompanive Gambro dhe Barkey, por ne rastin 

konkret ne kemi paraqitur dokumentacionin perkates te te dy kompanive, dhe persa i perket 

katalogut ai eshte prezantuar sipas emrit tregetar te pajisjes ne fjale. 

Ju bëjmë me dije se katalogu nuk është një dokument zyrtar ligjor por dokument marketingu.  

Duke qene se kompania jone ka instaluar disa pajisje te po ketij lloji ne institucionin Qendra 

Spitalore Universitare “Nene Tereza”, AK ka patur mundesine te na kerkoje sqarime ne lidhje 

me pikat e mesiperme, ne baze te Nenit 92 te LPP Nr. 16272020 date 23.12.2020.  

Neni 92 

    Shqyrtimi i ofertave 

1. Autoriteti ose enti kontraktor, kur e shikon të arsyeshme, u kërkon ofertuesve sqarime për 

ofertat e tyre, për shqyrtimin, vlerësimin dhe krahasimin sa më të drejtë të këtyre ofertave. Pa 

cenuar dispozitat e parashikuara në këtë ligj, nuk duhet të kërkohet, të ofrohet ose të lejohet 

asnjë ndryshim në përmbajtjen e ofertës, përfshirë ndryshimet në vlerë apo ndryshime që synojnë 

të kthejnë një ofertë të pavlefshme në të vlefshme.  

2. Autoriteti ose enti kontraktor, pavarësisht nga përcaktimi i pikës 1 të këtij neni, duhet të 

korrigjojë vetëm gabimet aritmetike, që zbulohen gjatë shqyrtimit të ofertave. Autoriteti ose enti 

kontraktor njofton menjëherë për këto korrigjime ofertuesin që ka paraqitur ofertën. Kur 

ofertuesi nuk pranon korrigjimin e një gabimi aritmetik, oferta e tij do të skualifikohet.  

3. Autoriteti ose enti kontraktor, në zbatim të pikës 4 të këtij neni, vlerëson një ofertë të vlefshme 

vetëm nëse ajo është në përputhje me të gjitha kërkesat dhe specifikimet e përcaktuara në 

njoftimin e kontratës dhe në dokumentet e tenderit, pa rënë ndesh me përcaktimet e nenit 38 të 

këtij ligji.  

Oferta konsiderohet e vlefshme edhe nëse ajo përmban devijime të vogla, të cilat nuk ndryshojnë 

thelbësisht karakteristikat, kushtet dhe kërkesat e tjera, të përcaktuara në dokumentet e tenderit, 

gabime shtypi, të cilat mund të korrigjohen pa prekur përmbajtjen e saj, si edhe ato të lidhura 

me informacionet që merren lehtësisht nga dokumente faktike, që tregojnë gjendjen e operatorit 

ekonomik në kohën e ofertimit.  

Per sa me sipër kerkojme të rishikohet vendimi i KVO dhe te kualifikohet oferta e OE 

BIOMETRIC ALBANIA si oferte e vlefshme pasi ajo është në përputhjr mr të gjitha kërkesat dhe 

specifikimet e përcaktuara në njoftimin e kontratës dhe në dokumentat standarde te tenderit 

sikurse parashikohet ne LPP neni 92).” 

 

III.1.4. Në nenin 77, pikat 1 dhe 3 të ligjit nr. 162/2020 “Për prokurimin publik”, parashikohet 

shprehimisht se: “1. Autoritetet ose entet kontraktore përcaktojnë kërkesat për kualifikim për 

operatorët ekonomikë bazuar në: 

a) përshtatshmërinë për të kryer veprimtarinë profesionale; 

b) gjendjen ekonomike dhe financiare; 

c) aftësinë teknike dhe profesionale. 

Kërkesat kufizohen vetëm në ato që janë të përshtatshme për të garantuar që një kandidat ose 

ofertues të ketë kapacitetet juridike, financiare dhe aftësitë teknike e profesionale për të zbatuar 

kontratën që do të jepet. Të gjitha kërkesat duhet të kenë lidhje dhe të jenë proporcionale me 

objektin e kontratës. 

3. Në lidhje me situatën ekonomike dhe financiare, autoritetet ose entet kontraktore mund të 

vendosin kërkesa që garantojnë se operatorët ekonomikë kanë kapacitetin e nevojshëm ekonomik 

dhe financiar për të zbatuar kontratën. 

Për këtë qëllim autoritetet ose entet kontraktore mund të kërkojnë në veçanti që operatorët 

ekonomikë të kenë një xhiro vjetore minimale të caktuar. Gjithashtu, autoritetet ose entet 

kontraktore mund të kërkojnë që operatorët ekonomikë të japin informacione në bilancet e tyre 

vjetore që të tregojnë raportet ndërmjet aktivit dhe pasivit. 

Xhiroja vjetore minimale që kërkohet nga operatorët ekonomikë nuk mund të tejkalojë dyfishin e 

vlerës së parashikuar të kontratës. 

Kur një kontratë ndahet në lote, ky nen zbatohet për çdo lot individual. Megjithatë, autoriteti ose 

enti kontraktor mund të përcaktojë xhiron vjetore minimale që u kërkohet operatorëve, duke iu 

referuar grupeve të loteve, në rast se ofertuesi i suksesshëm merr disa lote që duhet të zbatohen 

në të njëjtën kohë. 

Në rastin e kontratave që bazohen në një marrëveshje kuadër, kërkesa për xhiron minimale 

llogaritet mbi bazën e përmasave maksimale të kontratave specifike që do të zbatohen në të 

njëjtën kohë ose, kur përmasat nuk dihen, mbi bazën e vlerës së parashikuar të marrëveshjes 

kuadër.” 

 

Në nenin 92/3 të LPP-së përcaktohet se: “3. Autoriteti ose enti kontraktor, në zbatim të pikës 4 të 

këtij neni, vlerëson një ofertë të vlefshme vetëm nëse ajo është në përputhje me të gjitha kërkesat 

dhe specifikimet e përcaktuara në njoftimin e kontratës dhe në dokumentet e tenderit, pa rënë 

ndesh me përcaktimet e nenit 38 të këtij ligji...” 

 

III.1.5. Referuar frymës së legjislacionit për prokurimin publik, vendosja e kritereve të veçanta 

për kualifikim ka si synim kryesor që t’i shërbejë autoritetit kontraktor për njohjen e gjendjes dhe 

kapaciteteve të operatorëve ekonomikë, të cilët, nëpërmjet dokumentacionit të paraqitur duhet të 

vërtetojnë se zotërojnë kualifikimet e nevojshme teknike, profesionale, kapacitetet ekonomike, 

financiare dhe organizative, makineritë, pajisjet e asete të tjera fizike, reputacionin dhe 

besueshmërinë, përvojën e duhur, si dhe personelin e nevojshëm, gjithçka në funksion të 

realizimit me sukses të kontratës. Në varësi të kontratës dhe volumit të saj autoriteti kontraktor 

përcakton kërkesat e veçanta për kualifikim, të cilat janë të detyrueshme për t’u përmbushur nga 

operatorët ekonomikë pjesëmarrës në procedurat e prokurimit. Operatorët Ekonomikë janë të 

detyruar të përgatisin ofertat, në përputhje me kërkesat e përcaktuara në dokumentet e tenderit 

dhe ofertat që nuk përgatiten në përputhje me këto dokumente duhet të refuzohen si të 

papranueshme. Kriteret kualifikuese të përcaktuara nga autoriteti kontraktor, janë të detyrueshme 

për t’u përmbushur nga të gjithë ofertuesit ekonomikë pjesëmarrës në një procedurë prokurimi. 

Operatorët ekonomikë pjesëmarrës duhet të vërtetojnë se zotërojnë reputacionin, besueshmërinë, 

kapacitetet e konsideruara të nevojshme nga autoriteti kontraktor, për të zbatuar kontratën 

objekt-prokurimi. KPP sqaron, se në një procedurë prokurimi, subjekti i parë i interesuar është 

operatori ekonomik, i cili e përgatit ofertën e tij në përputhje me kuadrin ligjor në fuqi dhe nga 

ana tjetër, është autoriteti kontraktor, i cili përzgjedh operatorin ekonomik që plotëson të gjitha  

kriteret e përcaktuara nga autoriteti kontraktor në dokumentet e tenderit, si dhe që ka përgatitur 

ofertën në përputhje me legjislacionin në fuqi. 

 

III.1.6. Në rastin konkret, nisur nga arsyeja e skualifkimit “Për aksesorin ngrohës gjaku (Blood 

warmer) OE ka paraqitur katalog të prodhuesit Gambro dhe jo katalogun e prodhuesit Barkey, 

operatori ekonomik ankimues” KPP për një shqyrtim të drejtë dhe objektiv të çështjes  me 

shkresën nr.1877/6 prot., datë 01.11.2021 me objekt “ Kërkesë për sqarim” ju drejtua operatorit 

ekonomik ankimues “Biometric Albania” SHPK për sqarimin si vijon: “Për aksesorin ngrohës 

gjaku (Blood Warmer) versioni Prismacomfort duhet të na sqaroni qartë lidhjen që ekziston 

midis prodhuesit Barkey dhe prodhuesit Gambro (Baxter) duke e shoqëruar me dokumentacion 

provues.”. 

 

III.1.7. Në përgjigje të kërkesë për sqarim të KPP operatori ekonomik “Biometric Albania” 

SHPK me shkresën e datës 03.11.2021 i ka kthyer përgjigje kërkesës së Komisionit të Prokurimit 

Publik duke sqaruar edhe me dokumentacion provues për sa më poshtë:  

“[..] Ju vemë në dukje se pajisja “ngrohës gjaku” Prismacomfort është një aksesor përbërës i 

pajisjes kryesore objekt i kësaj procedure prokurimi që është hemofiltruesi Prsmaflex i cili bën të 

mundur që të stabilizojë temperaturat e gjakut afër 37 gradë celsius kur rikthehet në organizëm 

pas trajtimit temperaturë që ulet në atë të ambjentit ku gjaku qarkullonnë sistemin e PrismaFlex 

(filter dhe linja). 

Të dyja këto pajisje si PrismaFlex  ashtu edhe prismacomfort janë Trademark (marke Tregtare) 

të kompanisë Gambro Lundia AB (Baxter).  

Bashkëlidhur kësaj shkrese mund të gjeni dokumente provuese të cilat faktojnë ktë gjë (si më 

poshtë) 

Informacion Trademark i Bashkimit Europian mbi pajisjen PRISMACOMFORT Linku: 

https://www.trademarkelite.com/europe/trademark/trademark-

detail/005180385/PRISMACOMFORT ku citohet se zoteruesi i Trademark te Prismacomfort 

eshte kompania Gambro Lundia AB dhe perdoret si: ngrohesit e linjes se gjakut, ngrohesit e 

linjes se dializantit, ngrohesit e linjes se infuzionit qe jane produkte te cilat perdoren gjate 

trajtimeve ekstrakorporale.  

- Katalog i ngrohesit te gjakut PrismacomfortiM ku citohet se Prismacomfort eshte nje trademark 

i Gambro Lundia AB dhe Prismaflex eshte nje trademark i Gambro Lundia AB.  

- Pjese nga manuali i perdorimit te Prismacomfort (Instructions for Use) , ku citohet: Shitet nga 

Gambro Lundia AB, prodhohet nga Barkey GmbH & Co.KG  

Pra, aksesori ngrohes gjaku Prismacomfort eshte nje pajisje e cila mund te shitet/distribuohet 

vetem nga kompania Gambro Lundia AB (BAXTER), dhe si e tille ajo prezantohet nepermjet 

katalogut te kompanisë Gambro me logon me logon PRISMACOMFORTTM, qe eshte edhe 

dokumenti zyrtar i marketingut. Ky sistem eshte dizenjuar dhe përshtatur si pjesë integrale për tu 

instaluar direct vetëm në pajisjen Prismaflex dhe levrohet bashke me njesine. Ju bejme me dije 

se nuk ekziston ndonjë katalog i prodhuesit Barkey ne te cilin produkti ngrohës gjaku te kete 

emertimin PRISMACOMFORT. Ky emertim e ka prejardhejn nga pajisja hemofiltruese 

PRISMAFLEX dhe eshte unik për kompaninë Gambro Baxter duke u prodhuar ne menyre te 

dedikuar per kete te fundit nga BARKEY.  

Rrjedhimisht, ne dokumentacionin e kerkuar ne tender, ne kemi paraqitur kete katalog, i cili 

eshte i vetem persa i perket kesaj pajisje, dhe i perket vetem shitesit (zoteruesit te vetem 

Trademark), qe eshte kompania GAMBRO. 

Megjithese ky ngrohes gjaku mund te shitet vetem nga kompania Gambro (Baxter), prodhuesi i 

tij ligjor eshte kompania Barkey, e cila e prodhon kete pajisje posacerisht vetem per 

hemofiltruesin Prismaflex si aksesor perberes te tij.  

 

Per kete arsye, per te qene sa me te plote dhe korrekt ne dokumentacionin e paraqitur ne tender, 

ne kemi prezantuar Autorizimin e drejtperdrejt te kesaj kompanie, si dhe certifikatat perkatese te 

cilesise dhe konformitetit , Certifikaten CE te Prismacomfort si dhe certifikaten ISO te Barkey, 

sikurse eshte kerkuar ne DST. Nese autorizimi prodhuesit per Prismacomfort do ishte leshuar 

vetem nga Gambro Baxter atehere do te ishte e nevojshme te provohej lidhja ndërmjet Barkey -

Baxter (Prodhues-Distributor i autorizuar sikurse kerkohet edhe ne DST.  

Pra si perfundim theksojme se, si pajisja kryesore objekt prokurimi hemofiltruesi Prismaflex 

(pajisja kryesore qe kryhen trajtimin) ashtu edhe ngrohesi i gjakut Prismacomfort (aksesor i cili 

i sherben pajisjes kryesore) ofrohen vetem nga kompania Gambro (Baxter), e cila ka te drejten e 

shitjes dhe distribuimit te ketyre produkteve, pasi e ka te regjistruar si “Trade Mark”.  

Per te qene korrekt, ne kemi prezantuar edhe dokumentacionin e kompanise BARKEY, per te 

treguar prodhuesin real dhe ligjor te pajisjes aksesor, si dhe per te faktuar nepermjet 

certifikatave perkatese CE dhe ISO, se ky aksesor (ngrohes gjaku) ploteson kushtet teknike te 

https://www.trademarkelite.com/europe/trademark/trademark-detail/005180385/PRISMACOMFORT
https://www.trademarkelite.com/europe/trademark/trademark-detail/005180385/PRISMACOMFORT

percaktuara nga keshilli i Evropes per pajisjet mjekesore si dhe standardet respektive dhe se 

prodhuesi ka nje sistem menaxhimi cilesie konform standardeve per prodhimin e objektit ne fjale.  

Theksojme se katalogu nuk eshte nje dokument ligjor, por nje dokument marketingu . Si i tille ai 

mund te personalizohet nga prodhues te ndryshem , per me teper nga kompania Gambro qe e ka 

regjistruar si marke te veten “Trademark”. I rendesishem mbetet fakti qe modeli i deklaruar ne 

katalog te perputhet me dokumentacionin e prodhuesit, si dhe te pasqyroje specifikimet teknike 

perkatese.” 

 

III.1.8 KPP nisur nga arsyeja e skualifikimit të operatorit ekonomik “Biometric Albania” SHPK, 

pretendimeve dhe argumenteve të paraqitura nga ky i fundit bashkëlidhur ankesës së tij, si dhe 

korrespondencës dhe sqarimeve të paraqitura nga operatori ekonomik ankimues në përgjigje të 

kërkesës së KPP, vërehet se në katalogun e ngrohësit të gjakut PrismacomfortTM i cili  i është 

bashkëlidhur kërkesës për sqarim të opertorit ekonomik ankimues vihet re qartë shënimi që 

“Prismacomfort është një markë tregtare e Gambro Lundia AB dhe Prismaflex është një markë 

tregtare e Gambro Lundia AB”. Akoma më tej në manualin e përdorimit të Prismacomfort 

bashkëlidhur si dokument provues në përgjigjen sqaruese të operatorit ekonomik “Biometric 

Albania” SHPK citohet: “Prodhohet nga Barkey dhe shitet nga Gambro”. Sa më sipër Komisioni 

i Prokurimit Publik vëren se sqarimi dhe dokumentacioni provues i operatorit ekonomik 

“Biometric Albania” SHPK tregojnë qartë lidhjen që  ekziston midis prodhuesit Barkey dhe 

prodhuesit Gambro (Baxter) për aksesorin ngrohës gjaku (Blood Warmer) versioni 

Prismacomfort. Sa më lart Komisoni gjykon se dokumentacioni i dorëzuar nga operatori 

ekonomik ankimues “Biometric Albania” SHPK në përmbushje të kriterit “e) Operatori 

ekonomik duhet te paraqese oferten teknike, per pajisjen objekt prokurimi bashke me aksesoret 

perkates, ne forme tabele, ku te plotesohet: Specifikimet teknike, Emri i kompanise prodhuese, 

Origjina e mallit, Emertimi i katalogut te pajisjes / produktit, Nr. e faqes ku ndodhet produkti, 

Numri i references se artikullit (kodi) nxjerre nga katalogu i prodhuesit, si dhe çertifikimet 

perkatese per produktet.” është në përputhje me kërkesat e autoritetit kontraktor të përcaktuara 

në dokumentat e tenderit. 

Komisioni i Prokurimit Publik i sjell në vëmendje autoritetit kontraktor që për një shqyrtim të 

drejtë dhe objektiv të çështjes sa herë lind nevoja për sqarime mbi ofertat e paraqitura nga 

operatorët ekonomik pjesëmarrës në procedurat e prokurimit ka detyrimin ligjor që në mbështetje 

të nenit 92 të ligjit nr. 162/2020, datë 23.12.2020 “Për prokurimin publik” ti drejtohet me kërkesë 

për sqarim operatorëve ekonomik në përmbushje të qëllimit të lex specialis të parashikuar në 

nenin 2 të tij.   

Sa më lart, prentendimi i operatorit ekonomik ankimues, qëndron. 

 

III.2. Për arsyetimin më sipër , KPP e gjykon të pabazuar vendimin e autoritetit kontraktor për 

skualifikimin e ofertës së  operatorit ekonomik “Biometric Albania” SHPK dhe ky vendim duhet 

anuluar si një vendim i dalë në kundërshtim me ligjin në kuptim të nenit 119 pika 2 të ligjit nr. 

162/2020 “Për prokurimin publik” i cili parashikon se:  

“2. Përpara lidhjes së kontratës, Komisioni i Prokurimit Publik ka të drejtë: 

a) të refuzojë ankesën, për shkak të mosplotësimit të elementeve të domosdoshme për shqyrtimin 

e saj, sipas parashikimeve të nenit 111 të këtij ligji; 

b) të pranojë ankesën dhe të urdhërojë autoritetin ose entin kontraktor të anulojë plotësisht ose 

pjesërisht një veprim ose vendim, të nxjerrë në kundërshtim me ligjin; 

c) të refuzojë ankesën dhe të lejojë autoritetin ose entin kontraktor të vazhdojë procedurën e 

prokurimit, kur gjykon se nuk ka shkelje të dispozitave ligjore; 

ç) të nxjerrë vendim deklarativ për mbylljen e çështjes, sipas parashikimeve të pikave 2 dhe 3 të 

nenit 115 të këtij ligji; 

d) të refuzojë ankesën, e cila ka si objekt kundërshtimin e një vendimi të dhënë nga Komisioni i 

Prokurimit Publik, në rast të një ankese tjetër që i përket të njëjtës procedurë, të paraqitur nga i 

njëjti operator ekonomik.”. 

 

Për sa më sipër, në mbështetje të nenit 30 dhe 118 të ligjit nr. 162/2020 “Për Prokurimin Publik”, 

Vendimit të Këshillit të Ministrave nr. 261, datë 17.03.2010 “Për përcaktimin e tarifës dhe të 

rregullave për pagimin e saj, në një procedurë ankimimi, pranë Komisionit të Prokurimit 

Publik”, Vendimi i Komisionit të Prokurimit Publik Nr. 766/2021, datë 13.10.202021 “Për 

miratimin e rregullave “Për Organizimin dhe Funksionimin e Komisionit të Prokurimit Publik”, 

Nenit 4 të Vendimit të Komisionit të Prokurimit Publik nr. 500/2020 datë 5.11.2020 “Rregullore 

për Marrjen e Masave Organizative për Ushtrimin e Veprimtarisë së Institucionit të Komisionit 

të Prokurimit Publik gjatë gjendjes së pandemisë së shkaktuar nga COVID -19” Komisioni i 

Prokurimit Publik, njëzëri, 

Vendos 

 

1. Të pranojë ankesën e paraqitur nga operatori ekonomik “Biometric Albania” SHPK për 

procedurën e prokurimit me Nr. REF-97578-06-07-2021, Loti 8, me objekt 

“Hemofiltrues”  me fond limit 3,276,000 lekë pa TVSH, zhvilluar në datën 16.08.2021 

nga autoriteti kontraktor, Qendra Spitalore Universitare “Nënë Tereza”. 

2. Autoriteti kontraktor të anulojë vendimin e KVO-së mbi skualifikimin e operatorit 

ekonomik “Biometric Albania” SHPK duke e kualifikuar këtë operator. 

3. Autoriteti kontraktor, brenda 5 ditëve, të vërë në dijeni Komisionin e Prokurimit Publik 

për zbatimin e vendimit, duke dokumentuar veprimet e kryera.  

4. Ngarkohet zyra e financës të bëjë kthimin e tarifës financiare të paguar nga operatori 

ekonomik “Biometric Albania” SHPK. 

5. Kundër këtij vendimi mund të bëhet ankim në Gjykatën Administrative të Apelit. 

6. Kopje e këtij vendimi i dërgohet për njoftim Agjencisë së Prokurimit Publik.  

Ky vendim hyn në fuqi menjëherë. 

 

KOMISIONI I PROKURIMIT PUBLIK 

 

            Nënkryetar                Anëtar          Anëtar 

                 Fiorent Zguro                   Kreshnik Ternova          Anila Malaj 

 

 

   Kryetar 

         Jonaid Myzyri 

